
“Nuk ka besuar asnjëri prej jush, derisa të dojë për
vëllanë e vet atë që e do për veten e tij.”

Enesi (Allahu qoftë i kënaqur me të!) transmeton se Profeti صلى الله عليه وسلم ka thënë: “Nuk ka besuar
asnjëri prej jush, derisa të dojë për vëllanë e vet atë që e do për veten e tij.”

[Ky hadith është sahih] [Muttefek alejhi]

Profeti صلى الله عليه وسلم   në  këtë  hadith  ka  sqaruar  se  besimi  i  plotë  nuk  mund  të  realizohet  tek  asnjë
musliman derisa të dojë për vëllanë e tij atë që do për vete, si: kryerja e adhurimeve dhe
llojet e ndryshme të mirësive të kësaj bote dhe të botës tjetër. Si dhe të mos dëshirojë për të
ato gjëra që nuk i dëshiron për veten e tij. Nëse sheh mangësi te fetaria e vëllait të tij
musliman, duhet të përpiqet ta përmirësojë, e, nëse sheh shenja të mira tek ai, duhet ta
orientojë, ta ndihmojë dhe ta këshillojë në çështjet e fesë dhe të jetës.

